
Lex 5: Eten un Drinken 

 

 

Paul:      Emma, laat mi mal mit op den Zettel kieken! 

Emma:  Kloor. Kiek mal Paul: Mama hett ganz groot för uns schreven un ok 
en beten wat opmaalt, dat wi dat tosamen lesen köönt. 

Paul:     Weetst du, wat wi kaakt? 

Emma:  Ja, dat gifft hüüt en bunten Salat mit Radieschen, Wuddeln un 
Gurken. Un denn maakt wi Spaghetti. 

Paul:     Un dat Wittbroot? 

Emma:  Dat eet wi jümmers mit Tomaten un en beten Ööl as Vörspies. 

Paul:     Oh, dat is je as in en italieensch Restaurang! 

Emma:  Ja, Mama un Papa hebbt fröher jümmers Urlaub in Italien maakt! 



Paul  Wi hebbt ok noch Zibbeln, Druven un Bananen un Appelsinas 
inkofft. 

Emma:  Ik glööv, en Zibbel bruukt wi för de Sooß. Un ut Druven, Bananen 
un Appelsinas maakt wi en Salat to’n Nadisch. 

Paul:     Emma, womit fangt wi nu an? 

Emma:  Du kannst de Wuddeln schellen un ik wasch de Tomaten un de 
Radieschen. Mama kummt denn glieks un hölpt uns mit dat 
Snieden un de Spaghetti. 

Paul:     Fein, ik heff richtig groten Hunger! 

Emma:  Un mi gnurrt ok al de Maag. Laat uns anfangen, Paul! 


